
PRIM’AWLA TAL-QORTI CIVILI

ONOR. IMHALLEF MARK SIMIANA, LL.D

Fl-atti tar-rikors ghall-hrug ta’mandat t inibizzjoni bin-numru

522/2024/1 MS fl-ismijiet:
Tyke Holding Limited
Vs.

1. Absolute Holding Limited
2. EM@NEY P.L.C

Dan huwa dikriet dwar talba maghmula mir-rikorrenti b’rikors tal-25 ta’ Marzu 2024
sabiex din il-qorti Zzzomm lill-intimati milli «jipprocedu bi u jzommu z-zewg laqghat
generali straordinarja tal-intimata EM@NEY P.L.C. msejjha ghal nhar id-29 ta’ Marzu
2024 w/jew milli jghaddu u japprovaw ir-rizoluzzjonijiet kollha proposti mill-intimata
Absolute Holding Limited sabiex jittiehed vot dwarhom fl-istess laqghat generali

straordinarja».



I1-qorti lagghet din it-talba provvizorjament b’dikriet tal-25 ta’ Marzu, 2024, u ordnat

in-notifika tar-rikors lill-intimati li nghataw zmien sabiex iwiegbu.

. L-intimata Em@ney plc wiegbet fl-1 t’April 2024 billi tat ir-ragunijiet ghaliex hija
kienet ged tagbel mat-talba tar-rikorrenti ghall-hrug tal-mandat. L-intimata Absolute
Holding Limited wiegbet fil-15 t’April 2024, u kkontestat it-talba tar-rikorrenti.

Inzammet udjenza fit-18 t’April 2024 li fiha d-difensuri tal-kontendenti trattaw ir-

rikors.

. L-artikolu 873(1) tal-Kodi¢i ta’ Organizzazzjoni u Proé¢edura Civili jghid li: «L-iskop
tal-mandat ta’ inibizzjoni hu dak li jZzomm persuna milli taghmel kwalunkwe haga li
thun i tista’ thkun ta’ pregudizzju ghall-persuna li ged titlob il-mandat», filwaqt 1i 1-
artikolu 873(2) tal-Kodi¢i ta’ Organizzazzjoni u Pro¢edura Civili jghid li, «/l-gorti
m’ghandhiex tohrog tali mandat jekk ma tkunx sodisfatta li dak il-mandat huwa
mehtieg sabiex jitharsu [-jeddijiet tar-rikorrent, u li dak ir-rikorrent prima facie jidher

li ghandu dawk il-jeddijiet».

. Illi I-gurisprudenza dejjem zammet li sabiex ikun jista’ jinghad 1i r-rikorrent fi
procedura bhal din ghandu jedd li jehtieg harsien, dak il-jedd irid ikun tali 1i jista’ jigi
dedott permezz ta’ kawza fil-qrati. Fid-decizjoni Nutar Dottor Giuseppe Sammut noe
vs. Frank Scicluna et (2/6/1969), il-Qorti tal-Appell qieset li: «Ghad-differenza ta’
mandati kawtelatorji ohrajn, rigward il-mandat kawtelatorju ta’ inibizzjoni I-ligi tezigi
zewg kondizzjonijiet cioe li I-Qorti li lilha jsir ir-rikors tkun sodisfatta illi [-mandat hu
necessarju ghall-konservazzjoni tad-dritt li in kawtela tieghu [-mandat jintalab u li
johrog il-mandat hu obbligat li fiz-zmien qasir preskritt jiddeduci b'kawza I-jedd
imsemmi fil-mandat, din il-Qorti hi tal-fehma illi ma jkunx jista' jinghad, ghall-finijiet
tal-hrug tal-mandat, illi d-dritt prima facie jispetta lir-rikorrent jekk prima facie ikun
Jjidher fl-istess hin illi [-pretensjoni dwar dak l-istess dritt m'hix kapaci li tigi dedotta in
gudizzju quddiem il-Qorti». Fehma 1i giet imtennija fi Zmenijiet aktar ricenti (viz.
Jonathan Grech vs. L-Awtorita Marittima ta’ Malta, Prim’Awla, 28/7/2009;

Brendaline Busuttil noe vs. Maria Rosaria sive Rose Grima, Prim’ Awla, 26/6/2007).

7. Wagqt is-sottomissjonijiet orali li saru fl-udjenza li nzammet fit-18 t’April, 2024, ir-
rikorrenti kkonfermat li d-dritt taghha huwa dak mahsub fl-artikolu 402 tal-Att dwar il-

Kumpaniji.

8. L-intimata Absolute Holding Limited, fir-risposta taghha, kienet diga pprevediet li dan
kien id-dritt li kien qed jigi vantat mir-rikorrenti, u laqghet ghal dik il-pozizzjoni billi

eccepiet in-nuqqas ta’ kompetenza rationae materiae ta’ din il-qorti.

9. Dinil-qorti jidhrilha li din 1-e¢¢ezzjoni tal-intimata Absolute Holding Limited hija tajba

u jixirqilha tintlaga’.

10. I1li skont id-dispozizzjonijiet tal-Ordni dwar it-Twaqqif ta’ Sezzjonijiet tal-Qrati Civilit,
il-kompetenza tal-Prim’Awla tal-Qorti Civili hija wahda residwa, fis-sens illi
tikkomprendi dawk il-materji kollha li ma jkunux gew espressament assenjati lil xi

sezzjoni ohra tal-Qorti Civili. Issa skont I-artikolu SA tal-Ordni precitat:

Ghandhom jigu assenjati lill-Qorti Civili (Sezzjoni tal-
Kummer¢) rikorsi li jaqghu taht il-kompetenza tal-Qorti
Civili u li huma relatati ma’ materji regolati mit-Tielet
Tagsima tal-Kodi¢i tal-Kummer¢ u kull regolament
maghmul tahtu, mill-Att dwar il-Kumpaniji, mill-Att ta’
Qabel I-Insolvenza, 1-Att dwar il-Kompetizzjoni u kull
regolament maghmul tahtu, 1-Att dwar l-Affarijiet tal-
Konsumatur u kull regolament maghmul tahtu, 1-Att dwar
l-Awtorita ta’ Malta ghall-Kompetizzjoni u ghall-Affarijiet
tal-Konsumatur, u I-Att dwar Azzjonijiet Rapprezentattivi
tal-Konsumaturi

11. M’hemmx dubju li talba taht I-artikolu 402 tal-Att dwar il-Kumpaniji jaga’ ghalhekk

taht il-kompetenza specifika tal-Qorti Civili (Sezzjoni tal-Kummer¢).

12. Waqt it-trattazzjoni, d-difensur tar-rikorrenti sostna li minkejja li 1-azzjoni fil-meritu se
tkun taqa’ fil-kompetenza tal-Qorti Civili (Sezzjoni tal-Kummer¢), il-kompetenza
ghall-hrug tal-atti kawtelatorji tibqa’ vestita f’din il-qorti. Din il-qorti perd ma tagbilx.
Fid-dec¢izjoni Victor Vella et vs. Brian Micallef et (26/6/2015), il-Qorti tal-Appell

! Avviz Legali 396/2003, kif sussegwentement emendat (LS12.19).



13.

14.

15.

16.

qieset applikabbli r-regoli tal-kompetenza rationae materiae anki fil-kuntest ta’ atti
kawtelatorji. F’din id-decizjoni, li kienet tirrigwarda 1-kompetenza tal-Bord i Jirregola
I-Kera dwar il-hrug t’atti kawtelatorji, gie deciz li dak il-Bord ghandu s-setghat
necessarji sabiex jakkorda atti kawtelatorji. Dan jghodd aktar u aktar ghall-Qorti Civili
(Sezzjoni tal-Kummer¢), 11 ghaliha jghoddu direttament u bl-istess mod kif jghoddu
ghal din il-qorti d-dispozizzjonijiet kollha tal-Kodi¢i ta’ Organizzazzjoni u Pro¢edura

Civili.

Wara kollox, la darba 1-kawza li permezz taghha se jkun dedott il-jedd li r-rikorrenti
jrid jikkawtela se ssir quddiem qorti partikolari, huwa aktar importanti 1i l-att
kawtelatorju jinhareg ukoll minn dik l-istess qorti. Dan minhabba dak li jipprovdi 1-
artikolu 836 tal-Kodi¢i ta’ Organizzazzjoni u Pro¢edura Civili, u ¢joé li fejn il-kawza
dwar il-jedd kawtelat mill-mandat tkun saret, it-talba ghat-thassir tal-mandat trid issir
lill-qorti 1i tkun qged titratta dik il-kawza. Naturalment, dan ma jkunx possibbli li jsir
jekk il-qorti li tkun harget l-att kawtelatorju u l-qorti li tkun qged titratta 1-kawza jkunu
differenti.

La darba l-e¢¢ezzjoni ta’ nuqqas ta’ kompetenza se tintlaqa’, 1-qorti ghandha tieqaf
hawn u hija prekluza milli tidhol fi kwalsiasi aspett iehor tal-kwistjoni ventilata bejn il-
kontendenti. Tqum pero 1-kwistjoni jekk japplikax ghal din il-proc¢edura dak i jipprovdi
l-artikolu 741(b) tal-Kodic¢i precitat dwar it-trasferiment tal-kawzi.

Din il-qorti hasbet fit-tul dwar dan l-aspett tal-kaz, u qed tasal ghall-konkluzjoni li 1-
provisos tal-artikolu 741(b) tal-Kodi¢i msemmi ma japplikawx ghal proceduri ta’
mandat t’inibizzjoni, bhal ma huma dawk odjerni. Il-qorti qed tasal ghal din il-
konkluzjoni abbazi tal-konsiderazzjoni li s-setgha li jigi ordnat it-trasferiment
hemmhekk imsemmi jghodd u japplika biss ghal kawzi fis-sens proprju tal-kelma, u
¢joe kawzi i, fil-Qrati Superjuri, solitament jinbdew bil-mezz tar-rikors guramentat.
Bla ebda dubju, il-provisos imsemmija fihom termini u zminijiet li jrendu l-proc¢edura
tat-trasferiment tal-kawza mahsuba hemmhekk inkompatibbli maz-zminijiet imposti

mill-artikolu 875(3) tal-Kodic¢i ta’ Organizzazzjoni u Procedura Civili.

I1-ligi spec¢jali li tirregola s-smigh u d-decizjoni ta’ mandat bhal dak odjern timponi fuq
il-qorti b’mod tassattiv id-dmir inderogabbli li tiddeciedi dwar il-kwistjoni fl-agsar

zmien possibbli, i fl-ebda kaz m’ghandu jkun t’aktar minn xahar min-notifika tal-
mandat lill-partijiet. Din il-ligi spec¢jali tapplika b’deroga ghal kull ligi ohra ta’ karattru
generali, bhal ma huwa l-artikolu 741(b), u ghalhekk isegwi li dan 1-ahhar artikolu ma

jista’ qatt iwassal biex il-qorti ma tosservax id-dmir taghha taht l-artikolu 875(3).

17. Naturalment, I-akkoljiment tal-e¢¢ezzjoni tan-nuqqas ta’ kompetenza ggib il-
liberazzjoni ab observantia tal-intimati, u kif inhu maghruf, liberatorja mill-osservanza

tal-gudizzju ma jikkostitwiex gudikat.

18. Ghal dawn ir-ragunijiet din il-Qorti gieghda thassar u tirrevoka d-dikriet taghha tal-25
ta’ Marzu 2024 li bih laqghet it-talba tar-rikorrenti provvizorjament, u filwagqt li tilqa’
l-e¢¢ezzjoni tal-intimata Absolute Holding Limited dwar nuqqas ta’ kompetenza
rationae materiae, tastjeni milli tiechu konjizzjoni ulterjuri tat-talbiet tar-rikorrenti u

tehles lill-intimati mill-osservanza tal-gudizzju.

L-ispejjez ikunu a karigu tar-rikorrenti.

Moghti kameralment fit-23 t’ April, 2024.

Onor. Mark Simiana, LL.D
Imhallef

Lydia Ellul
Deputat Registratur



